
ئەژین محەممەد
یاریزانی بالەی یانەی پێشمەرگەی سلێمانی:

داوكارم لە بەرپرسان 
زیاتر هاوكاریی 
وەرزشوانان و
یانەكان بكەن

ســـلێمانی  پێشـــمەرگەی  یانـــەی  بالـــەی  تیپـــی 
ــلێمانی  ــاری سـ ــە شـ ــە لـ ــەی كـ ــەو تیپانـ ــە لـ یەكێكـ
ـــان دەدات، یانەكـــەش  گرنگیـــی زۆر بـــە یارییەكانـــی كچ
بـــە ئامانجـــی پێشخســـتنی ئاســـتی یاریـــی بالـــە تیپێكـــی 
ـــە  ـــە یانەك ـــای ل ـــی بەتوان ـــە یاریزان ـــڕ ل ـــەی پ تۆكم
ــوودا  ــە داهاتـ ــەوەی لـ ــۆ ئـ ــەوە بـ كۆكردۆتـ
ـــێ لەســـەر  ـــە كێبڕك ـــەم كچـــە یاریزانان ب
لـــە  بـــكات  شایســـتە  ئەنجامـــی 
ـــتان  ـــی كوردس ـــەی نایاب ـــی بال خول
و عێـــراق. ئەژیـــن محەمـــەد یەكێكـــە 
لـــە كچـــە یاریزانـــە بەتواناكانـــی 
لەدایكبـــووی ســـاڵی  و  یانەكـــە 
و  ســـلێمانییە  شـــاری  1996ی 
قوتابیـــی كۆلێـــژی پـــەروەردەی 
ـــۆی ســـلێمانی  ـــە زانك وەرزشـــییە ل
و بەرپرســـی لقـــی دەوروبـــەری 
ـــتانە،  ـــی كوردس ـــی قوتابیان یەكێت
لـــە نزیكـــەوە چەنـــد  ئێمـــەش 
پرســـیارێكمان ئاراســـتەی كـــرد و 
ــی  ــۆرە وەڵامـ ــش بەمجـ ئەویـ
گۆڤـــاری  پرســـیارەكانی 

ــەوە. ــی دایـ گوڵانـ

* چۆن بوو رووت لە بواری وەرزشی بالە كرد؟
- مـــن ســـەرەتا ویســـتم روو لـــە یـــاری تۆپـــی پێـــی 
ـــی  ـــۆ كچـــان بوون ـــرە تۆپـــی پێـــی ب ـــە لێ ـــەڵام روون بكـــەم، ب
نییـــە، بۆیـــە رۆژێـــك هاوڕێیەكـــەم پێـــی گوتـــم تۆپـــی 
پێـــی لێـــرە بوونـــی نییـــە، وەرە بـــۆ یـــاری بالـــە، بۆیـــە 
ـــی ئاشـــنا  منیـــش رووم لـــە یاریـــی بالـــە كـــرد و زیاتـــر پێ

ــن. ــە لای مـ ــترین یارییـ ــتا خۆشـ ــووم، ئێسـ بـ
* ئاستی یاریی بالە لە كوردستان چۆن دەبینی؟

- دەتوانـــم بڵێـــم مامناوەنـــدە، چونكـــە لەگـــەڵ هەبوونـــی 
ــەرز  ــتەكە زۆر بـ ــتا ئاسـ ــەكان، هێشـ ــە و یانـ یاریزانـــی بالـ
ــت  ــە بدرێـ ــەم یارییـ ــی بـ ــر گرنگـ ــە زیاتـ ــم باشـ ــە، پێـ نییـ
ئـــەوەی  بـــۆ  بـــن  بـــەردەوام  خۆشـــیان  یاریزانـــەكان  و 
ئاســـتی ئـــەم یارییـــە بـــەرز ببێتـــەوە، بـــەڵام نەكردنـــەوەی 
پاڵەوانێتـــی هـــۆكاری ســـەرەكییە بـــۆ دابەزینـــی ئاســـتی 
یاریـــزان، چونكـــە بـــە بـــێ بوونـــی پاڵەوانێتـــی ئەنجامدانـــی 
ــزان  ــە و یاریـ ــی نییـ ــچ ئەنجامێكـ ــەردەوام هیـ ــقی بـ مەشـ
ســـارد دەبێتـــەوە لـــە مەشـــقكردن، بۆیـــە داواكارم زیاتـــر 

ــەوە. ــی بكەنـ ــول و پاڵەوانێتـ ــن و خـ ــاوكار بـ هـ
* چـــی بكرێـــت باشـــە بـــۆ ئـــەوەی ئاســـتی ئـــەم یارییـــە 

لـــە شـــارەكانی كوردســـتان بـــەرز بكرێتـــەوە؟
كچـــە  پشـــتگیری  بكرێتـــەوە  بـــەردەوام  خولـــی   -
یاریزانەكانـــی یانـــەكان و شـــارەكانی كوردســـتان بكرێـــت، 

بـــۆ ئـــەوەی لـــە مەشـــق و راهێنـــان ســـارد نەبنـــەوە.
* گرفتی وەرزشیی یاریی بالە لە چیدا دەبینی؟

- كەمیـــی یاریـــزان و یانـــەكان لـــە ناوچەكانـــی تـــر و 
ــە،  ــی بالەیـ ــەرەكیی یاریـ ــی سـ ــول گرفتـ ــەوەی خـ نەكردنـ
ـــەوەی  ـــۆ ئ ـــت ب ـــری كچـــان بكرێ ـــی زیات پێویســـتە هاوكاری
بێنـــە نـــاو بـــواری وەرزش، داواكارم لـــە دایـــكان و باوكانـــی 
خۆشەویســـت ئەوەیـــە هـــاوكاری كچەكانیـــان بكـــەن، بـــۆ 
ئـــەوەی بێنـــە نـــاو بـــواری وەرزش، چونكـــە پشـــتگیریكردنی 
خێـــزان لـــە ســـەرووی هەموویەتـــی بـــۆ وەرزشـــی كچـــان، 
ـــەم )مامۆســـتا  ـــەوەش بكـــەم راهێنەرەك دەمـــەوێ ئامـــاژە ب

ـــە. ـــەرەكیی من ـــاوكاری س ـــز( ه بەڕێ
وەرزشـــیتدا  لـــە ژیانـــی  یاریزانێـــك  وەكـــو كچـــە   *

چییـــە؟ هیـــوات 
ــە  ــم بـ ــم ببـ ــە بتوانـ ــە كـ ــن ئەوەیـ ــی مـ ــوا و ئاواتـ - هیـ
ـــاش  ـــەرز و ئاســـتێكی ب ـــاش و ئاســـت ب یاریزانێكـــی زۆر ب

ــەم. ــارەكەم بكـ ــەم و شـ پێشكەشـــی تیپەكـ
* بەرنامەت بۆ داهاتووت چییە؟

- بەرنامـــەی مـــن بـــۆ داهاتـــوو ئەوەیـــە زیاتـــر مەشـــق 
بكـــەم و زیاتـــر هـــەوڵ بـــدەم، بـــۆ ئـــەوەی بتوانـــم ئـــەوەی 

دەمەوێـــت و مەبەســـتمە بەدەســـتی بهێنـــم.

ــەوە نیـــت  * بـــە هیـــوای ئـ
بالـــەی  هەڵبـــژاردەی 
كوردســـتان  كچانـــی 

بمـــەزرێ؟ دا
خەونـــی  ئـــەوە   -
یاریزانێكـــە  هەمـــوو 

هەڵبـــژاردەی  بـــۆ  كـــە 
وڵاتەكـــەی یـــاری بـــكات، 

خەونـــی  دامەزراندنیشـــی 
بـــەو  یاریزانێكـــە،  هەمـــوو 

ـــە  ـــم ل ـــك ب ـــش یەكێ ـــم منی هیوایەش
هەڵبژاردەكـــە. یاریزانانـــی 

جیهانـــی  یاریزانێكـــی  چ  بـــە   *
؟ میت ســـا ر سە

ئیڤـــان  ئیتالـــی  یاریزانـــی  بـــە   -
زەیســـتێڤ و یاریزانـــی ئەمریكـــی دێســـتینی 

هۆكێیـــر. دانتـــی 
ــچ  ــەوە هیـ ــەن یانەكانـ ــتا لەلایـ ــا ئێسـ * تـ

گرێبەســـتێكت پێشـــكەش كـــراوە؟
- نەخێـــر، هیـــچ گرێبەســـتێكم پێشـــكەش 

نەكـــراوە.
تاچەنـــدە  كۆمەڵگـــەوە  رووی  لـــە   *
كچـــان  وەرزشـــكردنی  بـــۆ  ئێـــوە  شـــارەكەی 

بـــووە؟ هـــاوكار 
- ئاســـتی پشـــتگیریكردن لـــە كۆمەڵگـــەی 
كـــوردی بـــۆ وەرزشـــی كچـــان بـــە پێـــی پێویســـت 
هەموومـــان  زیاتـــر  هیـــوادارم  بۆیـــە  نییـــە، 
یەكتـــر  نـــەك  بكەیـــن،  یەكتـــر  پشـــتگیری 
بەشـــێكە  پشـــتگیریكردن  بڕووخێنیـــن، چونكـــە 

زیاتـــر  بەرپرســـان  لـــە  داوكارم  ســـەركەوتن،  لـــە 
ــە  ــوانان و یانـــەكان بكـــەن، چونكـ هاوكاریـــی وەرزشـ

بـــە هـــۆی خراپیـــی بـــاری دارایـــی چەندیـــن یاریـــزان 
هێنـــاوە. وازی 

* ئەگەر شتێكت ماوە لە كۆتاییدا؟
- دەستخۆشـــی بـــۆ گۆڤـــاری گـــوڵان كـــە هەمـــوو 
كات پێشـــەنگ بـــووە لـــە خزمەتكردنـــی وەرزشـــیی 
ســـەرجەم  یاریزانانـــی  بەســـەركردنەوەی  و  ناوخـــۆ 

شـــارەكانی كوردســـتان بـــە بـــێ جیـــاوازی.

سەرۆكی بەرشلۆنە
 لەسەر میسی و گریزمان 
هاتە ەنگ 

یۆڤانتۆس نزیكە لە كڕینی 
یاریزانێكی بەرشلۆنە 

سادیۆ مانێ
بووە باشترین

ســادیۆ مانێــی ســه‌نیگالی و هێرشــبه‌ری 
مانگــی  یاریزانــی  باشــترین  بــه‌  لیڤه‌رپــوول 
رابــردووی خولــی ئینگلیــزی ده‌ستنیشــانكرا.
پیشــه‌گه‌ره‌كانی  یاریزانــه‌  ئه‌نجوومه‌نــی 
یاریزانــی  باشــترین  خه‌ڵاتــی  ئینگلتــەرا 
پرێمه‌رلیگــی  رابــردووی  مانگــی 
به‌هــۆی  مانــێ  ســادیۆ  به‌خشــیه‌ 
ئــه‌و ئاســته‌ بــه‌رزه‌ی پێشكه‌شــی 
كــرد و لــه‌ كــۆی پێنــج یــاری 
له‌گــه‌ڵ لیڤەرپــوول توانــی پێنــج 
گــۆڵ بــكات و ئه‌سیستێكیشــی 

كــرد. تۆمــار 
بۆتــه‌  ئێســتادا  لــه‌  مانــێ 
ئامانجــی ریــال مه‌دریــد و رۆڵێكــی 
ــی  ــه‌ ململانێكان ــت ل گــه‌وره‌ ده‌گێڕێ
ســیتی  مانچســته‌ر  و  لیڤه‌رپــوول 
خولــی  پێشــه‌نگایه‌تی  له‌ســه‌ر 
ــاوی  ــه‌وه‌ی نازن ئینگلیــزی و بردن

وه‌رزه‌. ئــه‌م 
 26 ته‌مــه‌ن  مانــێ  ســادیۆ 
لــه‌   2016 هاوینــی  لــه‌  ســاڵ 
یانــه‌ی ساوســهامپتنه‌وه‌ بــه‌ به‌هــای 
روویكــرده‌  یــۆرۆ  ملیــۆن   41
لیڤه‌رپــوول ئــه‌م وه‌رزه‌ لــه‌ ســه‌رجه‌م 
پاڵه‌وانێتییــه‌كان 40 یــاری كــردووه‌ 
ئەسیســتی   4 و  گــۆڵ   20 و 

كــردووه‌. تۆمــار 

به‌ گوێره‌ی سه‌رچاوه‌یه‌كی راگه‌یاندنی ئیتاڵیا، یانه‌ی 
یۆڤانتۆس بۆ وه‌رزی داهاتوو ده‌یه‌وێت ئیڤان راكیتیچ بۆ 

ریزه‌كانی بگوازێته‌وه‌.
ئاماژه‌ی  ئیتاڵیا  رۆژنامه‌ی لاگازێتا دێلۆ سپۆرتی 
راكیتیچ  گرێبه‌ستی  نوێكردنه‌وه‌ی  كردووه‌،  ئه‌وه‌  بۆ 
له‌  بڕیاریداوه‌  و  تێكه‌وتووه‌  كێشه‌ی  بەرشلۆنە  له‌گه‌ڵ 

هاوینی داهاتوو له‌ بەرشلۆنە بڕوات.
كه‌  كردووه،‌  ئه‌وه‌ش  بۆ  ئاماژه‌ی  سه‌رچاوه‌كه‌ 
ده‌بێته‌  هۆڵه‌ندی  یۆنگی  دی  فرێنكی  گواستنه‌وه‌ی 
ئێستاوه‌  له‌  بۆیه‌  راكیتیچ،  دوورخستنه‌وه‌ی  هۆی 
ده‌یه‌وێت بۆ وه‌رزی داهاتوو رووبكاته‌ یانه‌یه‌كی دیكه‌، له‌م 
نێوه‌نده‌یشدا یانه‌كانی ئەنته‌ر میلان و یۆڤانتۆس چاویان 

له‌ گواستنه‌وه‌ی ئه‌م یاریزانه‌ی بەرشلۆنە بڕیوه‌.
یۆڤانتوس  سه‌رچاوه‌  هه‌مان  به‌گوێره‌ی 

ده‌كاته‌وه‌  به‌رز  راكیتیچ  كڕینی  نرخی 
و ئاماده‌یه‌ به‌ ئۆفه‌رێكی گه‌وره‌تر له‌ 

ئەنته‌ر میلان راكیتیچ رازی بكات.
له‌  ساڵ،   31 ته‌مه‌ن  راكیتیچی 
ئیشبیلیە  یانه‌ی  له‌   2014 هاوینی 

بەرشلۆنە  روویكرده‌  یۆرۆ  ملیۆن   18 به‌های  به‌ 
ئارنێستۆ  و  ئێنریكی  لویز  له‌  هه‌ریه‌ك  بەسه‌رپه‌رشتی 
ڤاڵڤێردی شوێنی خۆی له‌ پێكهاته‌ی سه‌ره‌كی بەرشلۆنە 
 ، بەرشلۆنە  بۆ  یاری   259 كۆی  له‌  و  كردۆته‌وه‌ 
هاوینی  له‌  و  كردووه‌  ئەسیستی   36 و  گۆڵ   34
2021ـیش گرێبه‌سته‌كه‌ی له‌گه‌ڵ یانه‌ی بەرشلۆنە 
تەواو دەبێت و تائێستا به‌رپرسانی بەرشلۆنە هیچ 

هه‌وڵێكیان بۆ نوێكردنه‌وه‌ی راكیتیچ نه‌ناوه‌.

هیگواینی  گۆنزالۆ 
یاریزانی  و  ئەرژه‌نیتنی 

یۆڤانتۆسی ئیتاڵی، كه‌ ئێستا 
ئینگلیزی  چێڵسی  بۆ  به‌خواست 

سكای  تۆڕی  له‌گه‌ڵ  چاوپێكه‌وتنێكی  له‌  ده‌كات  یاری 
گه‌یشتووه‌ته‌  چێڵسی  له‌گه‌ڵ  كرد  ئاشكرای  سپۆرتس 

رێككه‌وتن و وه‌رزێكی دیكه‌ش ده‌مێنێته‌وه‌.
ده‌مه‌وێت  و  ئاسووده‌م  له‌نده‌ن  له‌  ده‌شڵێت:  هیگواین 

ماوه‌یه‌كی درێژتر لێره‌ بمێنمه‌وه‌.
چێڵسی  كه‌  هه‌یه،‌  خاڵێك  هیگواین  گرێبه‌ستی  له‌ 
ده‌توانێت وه‌رزێك زیاتر خواستنه‌كه‌ی درێژ بكاته‌وه‌، یانیش به‌ 
31 ملیۆن پاوه‌ند به‌ شێوه‌ی كۆتایی بیگوازێته‌وه‌ ریزه‌كانی.
هیگواین له‌وه‌ته‌ی په‌یوه‌ندی به‌ چێڵسییه‌وه‌ كردووه‌ له‌ 11 

یاری 3 گۆڵی بۆ تۆماركردووه‌.
ریڤه‌رپله‌یت  یانه‌ی  له‌  ساڵ،   31 ته‌مه‌ن  هیگواینی 
له‌ گواستنه‌وه‌ی  به‌ 12 ملیۆن یۆرۆ  پێگه‌یشتووه‌، دواتر 
دوای  كرد،  مه‌درید  ریال  به‌  په‌یوه‌ندی   2007 زستانه‌ی 
روویكرده‌   2013 ساڵی  له‌  مەدرید  ریال  له‌گه‌ڵ  وه‌رز   6
یانه‌ی ناپۆلی به‌ 39 ملیۆن یۆرۆ، دوای 3 وه‌رز له‌گه‌ڵ 
نرخێكی خه‌یاڵی، كه‌ گه‌یشته‌ 90 ملیۆن  به‌  یانه‌یه‌  ئه‌م 
یۆرۆ بۆ یۆڤانتۆس گواسترایه‌وه‌، دواتر به‌شێوه‌ی خواستن 
ماوه‌یه‌كی كه‌م یانه‌ی ئه‌ی سی میلانی تاقی كرده‌وه‌، له‌ 
خواستن  به‌شێوه‌ی  به‌ڵام  یۆڤانتۆسه،‌  یاریزانی  ئێستاشدا 

روویكردۆته‌ چێڵسی.

بۆ  هه‌وڵێكیان  هیچ  كه‌  كرده‌وه‌،  له‌وه‌  جه‌ختی  لێدوانێكدا  له‌  بەرشلۆنە  یانه‌ی  سه‌رۆكی  بارتۆمیۆ  ماریا  جۆسێپ 
گواستنه‌وه‌ی ئەنتوان گریزمان نه‌داوه‌، له‌ باره‌ی چاره‌نووسی لیۆنێل مێسی پلانی یانه‌كه‌ی ئاشكرا كرد.

بارتۆمیۆ سه‌رۆكی بەرشلۆنە له‌ لێدوانێكی رۆژنامه‌وانیدا ئاماژه‌ی بۆ ئه‌وه‌ كرد، كه‌ ئه‌و 
ئێستا  به‌نرخه‌، ده‌شڵێت:  به‌ده‌ستیان هێناوه‌ زۆر  ئەتڵێتیكۆ مه‌درید  له‌ دژی  3 خاڵه‌ی 

شانازی به‌ تیپه‌كه‌مان ده‌كه‌م، كه‌ جیاوازی خاڵه‌كه‌مان له‌گه‌ڵ ركابه‌ره‌كانمان گه‌یانده‌ 
11 خاڵ. بارتۆمیۆ گوتیشی: هیچ هه‌وڵێكمان بۆ گواستنه‌وه‌ی گریزمان نه‌داوه‌، 
له‌ ئێستادا بیر له‌ هیچ یاریزانێك ناكه‌ینه‌وه‌ و ته‌نیا بیروهۆشمان له‌ یاریزانه‌كانی 

ئێستای یانه‌كه‌مانه‌.
له‌ باره‌ی مێسی، سه‌رۆكی بەرشلۆنە گوتی: ئێمه‌ پلانێكمان هه‌یه‌ و ده‌مانه‌وێت 
گرێبه‌ستێك بۆ هه‌تاهه‌تایه‌ له‌گه‌ڵ مێسی واژۆ بكه‌ین، كار بۆ ئه‌وه‌ ده‌كه‌ین مێسی 

یانه‌كه‌  له‌  و  بەرشلۆنە  له‌  بێت  به‌شێك  داهاتووشدا  له‌  ئێستادا  له‌  نه‌ك 
دانه‌بڕێت.

هیگواین گرێبەستەكەی 
بۆ وەرزێكی دیكە 

نوێكردووە

پێویســت بێــت، ئەنجامــی دەدەیــن بــۆ وەرزشــی كوردســتان 
ــە  ــە ل ــن، ئێم ــەكان بی ــە پێشــەوەی یان ــا ل ــان ت و تیپەكەم
ئێســتاوە بــۆ ســاڵی ئاینــدە هــەم لــە رووی یاریزانــان و هــەم 
دەكەیــن«.  ئامــادەكاری  پێداویســتییەكانەوە  رووی  لــە 
تاكــە  »ئێمــە  گوتــی:  كەموكوڕییەكانیــش  لەبــارەی 
تایبــەت  یاریــگای  خاوەنــی  كــە  كوردســتانین  یانــەی 
وەرزشــییەوە  ژێرخانــی  رووی  لــە  نیــن،  خۆمــان  بــە 
رێــزدار  خــودی  بــەڵام  هەیــە،  زۆرمــان  كەموكــوڕی 
نێچیرڤــان بارزانــی بەڵێنــی داوە گرفتەكانمــان چارەســەر 
بــكات و یاریگایەكمــان بــۆ دروســت بــكات و راســتەوخۆ 
لەســەر هێڵــە بــۆ چارەســەركردنی گرفتــی وەرزشــی لــەم 
قەزایــە، كــە گەورەتریــن قەزاین لەســەر ئاســتی پارێزگای 
هەولێــر و خــاوەن ژمارەیەكــی زۆری وەرزشــكارین، لقــی 
كاك  لەگــەڵ  كوردســتانیش  دیموكراتــی  پارتــی  دەی 
نەهــرۆ خاڵــە رەش ئەندامــی پەرلەمانــی عێراقــی لــە 
لیســتی پارتــی هاوكاریــی زۆریــان كردوویــن لــەم وەرزە 
كــەس  تاكــە  نەهــرۆ  كاك  ســەربكەوین،  توانیمــان  كــە 
ــووە، ئێمــە هیــچ  ــەم دەڤــەرە رۆڵــی بەرچــاوی هەب ــووە ل ب
داراییمــان  گرفتــی  و  نییــە  داراییمــان  ســەرچاوەیەكی 
هەیــە، ئەگــەر گرفتــە داراییەكانمــان چارەســەر نەكرێــت، 
ئــەوە رەنگــە لــەم بارودۆخــەدا نەتوانیــن بــەردەوام بیــن.«

تیپــی تۆپــی پێــی یانــەی ســۆران ئەمســاڵ شــان بــە 
ــەی ســیروانی نوێــی شــاری ســلێمانی توانــی  شــانی یان
پلێتــی ســەركەوتن بــۆ خولــی نایابــی یانەكانی كوردســتان 
بەدەســت بهێنــێ، لــە ئێستاشــەوە بــۆ وەرزی نوێــی خولــی 
نایابــی یانەكانــی كوردســتان ئامــادەكاری دەكات، بــۆ 
ئــەوەی بەهێــزەوە بچێتــە نێــو خولــی نایــاب و تیپێكــی 
ركابــەر بێــت، لــەم بارەشــەوە بەرپرســی پەیوەندییــەكان و 
راگەیاندنــی یانەكــە )فەرمــان ئیســماعیل( بــۆ گۆڤــاری 
گــوڵان گوتــی: »ئێمــە بــە حەماســەتێكی زۆرەوە لــە 
وەرزی نوێــی خولەكــە بەشــدار دەبیــن، وەكــو چــۆن لــە 
خولــی پلــە یــەك توانیمــان ســەركەوین، دەمانــەوێ لــە 
بیــن،  بــەردەوام  شــێوە  بەهەمــان  نایابیــش  پلــە  خولــی 
دەمانــەوێ لــە خولــی پلــە نایــاب نموونەیەكــی جوانــی 
تۆپــی پــێ بیــن لــە كوردســتان، كــە بــۆ یەكــەم جــارە 
بــەم  كــە  یانەكەشــمان  خولــە،  لــەم  دەبیــن  بەشــدار 
گوڕوتینــەوە دەچێتــە نــاو خولــی نایابــی كوردســتان، بــە 
تیپێكــی تۆكمــەوە دەمانــەوێ ئــەم وەرزە ببینــە ئەســپە 
رەشــەكەی خولــی نایابــی كوردســتان، خــاوەن ئیــرادە و 
باشــمان  بەرنامــەی  نەهاتوویــن،  بــن  لــە  جەمــاوەری 
كاری  و  دابنێــن  بــاش  بەرنامــەی  ئــەوەی  بــۆ  هەیــە 

چــی نــوێ دەكەیــن بــۆ تۆپــی پێــی  كوردســتان 

یانەی سۆران ئامادەكاری دەكات بۆ خولی نایاب

تیپی تۆپی فوتساڵی كچانی یانەی سەورەی شاری كەركووك ئەمساڵ وەكو نوێنەری یانەكانی كچانی كەركووك لە 
كێبڕكێیەكانی خولی فوتساڵی كچانی یانەكانی كوردستان بەشدارییان كردووەو دەیانەوێت بە ئاست و ئەنجامی باش 

لەم خولە بە دیار بكەون، سەرەڕای ئەوەی تیپەكە گرفتی داراییشی هەیە، هەر لەم بارەیەوە )قاسم جەمیل( 
راهێنەری تیپی فوتساڵی كچانی یانەی سەورە بۆ گۆڤاری گوڵان گوتی: »ئاستی ئێمە لە 
خولی فوتساڵی كچانی یانەكانی كوردستان زۆر باشە، هەرچەندە یانەكەمان كراوەتە مۆڵ و 
فرۆشراوە، ناڕەزایەتشمان دەربڕی، چونكە باری داراییمان زۆر خراپە و وەك پێویست هاوكاری 

ناكرێن، وەكو تیپی فوتساڵی سەورەش سەرجەم یاریزانان و بگرە خۆیشم هیچ مووچەیەكمان 
نییە، بەڵام ئومێدی زۆرم بەم كچە یاریزانانەی كەركووك هەیە، كە بتوانین هەموومان 
بە یەكەوە كاری باش بۆ وەرزشی كچانی كەركووك بكەین و لە یارییەكانی داهاتوودا 
لە  بكەین،  تیپەكەمان  بارودۆخی خراپی  و چارەسەری  بین  زاڵ  بەسەر گرفتەكانماندا 
قۆناخی داهاتووش ببینە یەكێك لە تیپە ركابەرەكانی خولی فوتساڵی كچانی یانەكانی 
كوردستان.« گوتیشی: »ئێستا تیپەكەمان گرێبەستی لەگەڵ كچە یاریزانێك كردووە بۆ 
ئەوەی زیاتر ئاستمان باشتر بێت و گەڕانەوەی یاریزانی ئاست بەرزی یانەكەمان هێزێكی 

دیكە بە ئێمە دەبەخشێت، سوپاسی كچە یاریزانەكانیشم دەكەم كە بەم بارودۆخە دەتوانن ئاست 
و ئەنجامی باشتر لە یارییەكانی داهاتوو پێشكەش بكەن و بەردەوام هاوكاری یەكترن، ئێمە بۆ 

خۆشەویستیی شاری كەركووك و سەركەوتنی كچەكانیشمان بەردەوام دەبین، بۆ ئەوەی بتوانین 
باشترین ئاست لەم خولە پێشكەش بكەین، خولەكەش زۆر یانەی بەهێز بەشداریی تێدا دەكەن، بەڵام 
كچانی ئێمە لە چاو كچانی شارەكانی دیكە كە هیچ مووچەیەكیان نییە و ئەوانیش هاوكاری 
دەكرێن، ئاستتێكی باش پێشكەش دەكەن، ئومێدی زۆرم هەیە لە قۆناخی دووەم بەم دۆخەشەوە 

بتوانین لە خولی كوردستان ژمارەیەكی گەورە بین.«

كچانی سەورە بێ مووچەش یاری دەكەن

هەرچەنــدە ئــەم وەرزە تیپــی تۆپــی پێــی فوتســاڵی كچانــی یانــەی دووكانــی ســەر بە پارێزگای 
ســلێمانی بەشــداری كێبڕكێیەكانــی ئــەم وەرزەی خولــی نایابــی یانەكانــی كوردســتانییان 

كــردووە، بــەڵام لــە دەســتپێكی خولەكــەوە ئاســت و ئەنجامــی كچانــی ئــەو یانەیــە وەكــو 
ــەن  ــی یانەكــەش لەلای ــە ئەگــەری هــاوكاری نەكردن ــووە، ل پێویســت نەب
بەرپرســان رەنگــە تیپــی فوتســاڵی دووكان لــە خولــی فوتســاڵی یانەكانی 

فوتســاڵی  راهێنــەری  )تەنیائەحمــەد(  بارەشــەوە  لــەم  پاشەكشــەبكات،  كوردســتان 
ئافرەتانــی یانــەی دووكان بــۆ گۆڤــاری گــوڵان گوتــی: ئێمــە بڕیــاری ئەوەمــان 
داوە ئەگــەر تیپەكەمــان لەلایــەن بەرپرســانەوە هــاوكاری نەكرێــن لــە خولــی فوتســاڵی 
یانەكانــی كوردســتان دەكشــێنەوە، بــەڵام جارێــك چاوەڕوانیــن بزانیــن بارودۆخەكــە 
چــی بەســەر دێــت، كێشــەی ســەرەكی ئێمــە نەبوونــی توانــای دارایــی باشــە لــە 

یانەكەمــان، چونكــە هیــچ بودجەیەكمــان نییــە، جگــە لــەوەش ســەرجەم یاریزانانــی 
خۆمــان هیــچ مووچەیەكیــان نییــە جگــە لــە دوو یاریزانــی دەرەوەی شــارەكەمان نەبــێ كــە 

مووچــەی دوو ســەد هەزارییــان پــێ دەدەیــن ئەوانــی دیكــە هەمــووی كچانــی شــارەكەی 
خۆمانــن بــە خۆبەخشــی یــاری دەكــەن، گرفتێكــی تــر ئەوەیــە كــە ســەرجەم كچانــی یانەكەمــان 
ــە  ــە ل ــەوەش گرفت ــەك رۆژ ئ ــەی ی ــام دەدەن هەفت ــلێمانی ئەنج ــاری س ــە ش ــقەكانیان ل مەش

رووی جەســتییەوە ئامــادە نابــن بــە تــەواوی، خۆشــمان گرفتــی نەبوونــی هۆڵــی داخــراوی 
وەرزشــیمان هەیــە، جگــە لــەوەش یاریزانەكانمــان زۆربــەی قوتابیــن و تاقیكردنــەوەكان 

گرفتیــان بــۆ دروســت كــردووە، ئەزموونمــان كەمــە لــەم خولــە چونكــە یەكــەم ســاڵمانە 
بەهیــوای ئەوەیــن هاوكاریمــان بكــەن بــۆ ئــەوەی بتوانیــن ئاســتی باشــتر پێشــكەش بكەیــن لــە یارییەكانــی داهاتــوو.

رەنگە كچانی فوتساڵی دووكان بكشێنەوە

